
L
arunbatean, maiatzaren 
17an, Lasarte-Oria dan-
tzan jarriko dute berriro 

ere. Bigarren urtez, Euskal 
Herriko Batukaden Topaketa 
ospatuko da gure herrian. 
Dinbi Banda taldeko kideak, 
Zo-Zongó! taldeko Odei Asti-
bia eta Udal ordezkariek aur-
k e z t u  z u t e n  b i g a r r e n 
Topaketa.

Boris Nogales, Kultura ba-
tzordeko buruak,  Dinbi 
banda talde zoriondu zuen 
egindako lanarengatik,  “iaz 
erronka luzatu eta ederki eutsi 
diote. Ea hurrengo urtean 
topaketa handiagoa egiten 
den”.

Hamar talde

Mikel Olaiz Dinbi Banda tal-
deko kideak azaldu zuenez,  
“aurten Gipuzkoa, Nafarroa 
eta Bizkaiako 10 talde izango 
dira Topaketan. Arantzatxo 
bat dugu Iparraldeko talderik 
ekarri ahal izan ez dugulako”.

Era honetara, Iruñeako 
KaleanBatu, Gasteizko Kum-
balaye eta Beriba, Zornotzako 
Zaparrada, Bilboko Batukale, 
Otxandiko BatukOtx, Urnie-
tako BurunTzanTzan, Donos-
tiako Taupada, Zo-Zongó! 
taldea eta Dinbi Banda taldea 

izango dira Lasarte-Oriako 
kaleak erritmoz betetzen.

Egitaraua

Agerraldian azaldu zutenez, 
lehen orduan hainbat mural 
marraztuko ditu herriko Mora 
marrazkilariak, “Okendo 
plaza apaintzeko”.

Goizeko 11:00etan tal-
deak herriko auzoetan barre-
na ibiliko dira. 12:30ean, 
guztiak Okendon bildu eta 
erdialdean, poteoa izango da 
Eonian elektrotxarangaren 
laguntzarekin.

14:30ean, taldeek bazka-
ria dute eta indarrak berresku-
ra tu  os tean ,  18 :30ean , 
ekitaldi nagusia izango da 
Okendo plazan. 

Honetan talde bakoitzak 
10 minutuko emanaldia 
eskainiko du eta amaieran, 
guztiek batera Topaketako 

berrikuntzetako bat aukez-
tuko dute. 

Eguraldi txarra eginez 
gero, ekitaldi nagusia Loidi-
Barren pilotalekuan izango 
dela aurreratu zuten.

Berrikuntzak

Dinbi Bandako kideek aur-
kezpenean adierazi zutenez, 
aurten bi berrikuntza izango 
ditu Topaketak.

Batetik, haurren tailerra 
izango da goizean. “Iaz hau-
rrentzako tarte bat behar zela 
ikusi genuen. Musical 72-ren 
instrumentu eta birziklatutako 
beste batzuekin haurrekin tai-
lertxo bat egingo dugu. Etxe-
t ik  ere ekarr i  di tzakete 
tresnak. Gainera saiotxo bat 
ere egingo dugu 12:30ak 
aldera”, adierazi zuten.

Bestetik, ekitaldia nagusia-
ri amaiera emateko Zo-Zon-

gó! taldeko Odei Astibiak 
bereziki topaketarako sortu-
tako erritmo bat joko da. 
“Topaketari amaiera emateko 
zerbait  behar zela ikusi 
genuen eta horregatik, konpo-
saketa bat sortu dut. Guztiak 
batzeko ideiarekin egin dut. 
170 bat perkusionista izango 
gara eta zarata ederra egingo 
dugu”, adierazi zuen Astibiak.

Azkenik, egunean bertan 
argazki lehiaketa bat ere mar-
txan jarriko dutela aurreratu 
zuten, “sari berezia izango 
du”.

Taldeak eskerrak eman 
nahi izan zizkien, Musical 72 
musika tresna dendari, Gaz-
tea irratia eta Ttalaka orrial-
deari haien laguntza eskaini 
izanagatik.

Eta herritarrak egun horre-
tan kalera atera eta erritmoaz 
gozatzera gonbidatu zituzten.

txintx  rri
Inko Mugikak 

irabazi du ATG 
Lasarte-Oria tenis 
txapelketa Gabriel 
Zubillaga garaituta 

4 MUSIKA

Javier Krahe, 
Hodeiertz abesbatza 
eta musika-jaialdia
Brigidatarren komentuan 
Tolosako Hodeiertz abesba-
tzak egin zuen kantuan ostiral 
ilunabarrean, Zulo aretoan 
Javier Krahe kantautorearen 
kontzertuaz gozatzeko aukera 
izan zen gauean eta Elebeltz 
Topagunean berriz, Despervi-
cio, Hurto, Milaka Kolore, 
Jokin Skywalker, Txuki eta 
Amatxo Maitia Sound Antisys-
temenen eskutik musika jaial-
dia egin zen larunbatean.

5 AISIA

Familian primeran 
gozatzeko jolasak
Ttakun kultur elkarteak fami-
liei zuzendutako ekimena 
jarri du martxan, “Jolasen 
altxorra”. 4-7 urte bitarteko 
familiak, guraso, seme, aitona 
amonak... parte hartu dezake-
te honetan. Jolasean oharkabe 
balio eta ezagutzen transmi-
sioa egiten da eta horregatik 
garrantzitsuak dira haurren 
heziketarako. Hiru saio egin-
go dira,  Okendo plaza, 
Basaundi bailaran eta Zabale-
ta auzoan. Ez dago izena 
eman beharrik. Hitzorduetara 
hurbildu eta gozatzea besterik  
ez dago.

Erritmoz beteko da Lasarte-Oria

Maiatzean 17an, Euskal Herriko 10 talde II. Batukada Topaketan

Dinbi Banda taldeko kideak, Zo-Zongó! taldeko Odei Astibia eta Udal ordezkariak II. Batukada Topaketen aurkezpenean.

O s t i r a l e a n  E u s k a l 

Herriko II. Batukada 

Topaketa aurkeztu zen 

Okendo plazan. Dinbi 

Banda batukadak Udala-

ren laguntzaz antolatzen 

duen jaialdian Euskal 

Herriko 10 talde izango 

dira. Maitzaren 17an jai 

giroa nagusi izango da 

herriko kaleetan zehar.

E
uropar parlamentuaren osaketa aukeratuko da maiatza-
ren 25ean. Alderdiek kanpaina hasi berri dute eta dato-
zen egunotan ezagutuko ditugu hautagaiak. Hala ere, 

herritarren parte hartzean dago kezka. 2009ko hauteskun-
deetan, estatu mailan, %44,90eko parte hartzea izan zen 
eta erkidegoan, baxuagoa izan zen %41,23. 

Kontutan izanda 1987an %68,52ak bozkatu zuela, asko 
jaitsi omen da herritarrek Europako parlamentuaren osketari 
ematen dioten garrantzia. 754 kidek osatzen dute eta horie-
tatik Estatu Espainiarrari 54 kide egokitu zitzaizkion 
2009an. 

Hauteskunde hauetan ordea, herritarrek ohiko alderdie-
tatik at beste hamaika aukera dituzte aukeran. Talde ekolo-
gistak, ekimen herritarrak... 

Aukera zabal hori ondo ezagutzeko, edo bozka zeini 
eman errazteko,aditu talde batek garatutako programa bat 
dabil sare sozialetan bolo-bolo. www.euvox2014.eu da 
webgunea eta bertan galdetegi bat osatzea eskatzen da. 
Ematen diren erantzunen arabera, zein alberdi bozkatu 
beharko zenukeen esaten dizu. 

30 bat galdera dira eta lurraldetasuna, immigrazioa, 
erakunde publikoen esku hartzeari buruzkoak dira besteak 
beste. Euskaraz egin daiteke inkesta nahiz eta galdera bat-
zuk ulertzeko bi aldiz irakurri behar diren. 

Beraz oraindik bozka nori eman ez badakizue tresna 
ona izan daiteke. Aldi berean galderek Europar parlamen-
tuaren zeregina eta estatuekiko izan dezakeen eskumena 
ulertzeko ere balio dute.  

Europara begira

Talaiatik

Ba al duzu Europako hauteskundeetan bozkatzeko ohiturarik?

Arantxa Errasti
Beti bozkatzen dut, edozei-
netan dela ere. Gero kexa-
tzeko  aukera  iza teko 
beharrezkoa da bozkatzea. 
Jendeak urrun ikusten du  
Europa eta ez zaio irudi-
tzen bere bozkak eraginik 
izango duenik. O r a i n 
esaten ari dira benetan 
egoera aldatu nahi badugu 
agian, bozka ematera ez 
joatea izango litzatekeela 
onena. Errebelatu eta “ez 
zarete ondo ari” esateko.

Iñaki Zendoia
Bozkatzeko ohitura dut bai. 
Dena den, Europako hautes-
kundeen gaineko informa-
zio falta egon badago, 
jendeak pentsatuko du ez 
duela ezertarako balio bere 
bozkak, baina bertatik etor-
tzen dira lege asko, nahiz 
eta estatuek oraindik pisu 
handia duten. Hauteskun-
deak hauteskunde, argi 
dago botere ekonomikoek 
kontrolatzen dutela Europa 
eta mundua ere bai.

Inma San Sebastian
Bai, baina egia da hautes-
kundeak zenbat eta gertua-
gokoak izan,  jendeak 
gehiago sentitzen dituela. 
Normala da Europakoetan 
abstentzioa altua izatea. 
Aspertuta gaude ingu-
rukoarekin,  urrut ikoaz 
p e n t s a t z e n  h a s t e k o 
moduan... Baina niretzat 
oso inportantea da bozka 
ematea. Europako Parla-
mentuan onartzen baita 
lege askoren hezurdura.

Ioritz Iparragirre
Niretzat lehen hauteskune 
europarrak dira eta bai, 
bozkatuko dut. Europa gai-
zki doala uste dudalako eta 
herri txikien eskubideak 
babestuko dituzten hauta-
gaitzak badaudela uste 
dudalako. Europa aldatzea 
oso zaila den arren, bertan 
presentzia izatea txarra ez. 
Hala ere, ulertzen dut abs-
tentzio handia izatea, jen-
d e a k  u r r u n  i k u s t e n 
dituelako.

 Hitz eta pitz

 Iruditan

Parte hartzea 
murriztuz
1987. urtean egin ziren Europar Par-
lamenturako hauteskundeak. Orduan 
parte-hartzea Erkidegoan %67,09koa 
izan zen, azken hauteskundeetan 
berriz, 2009koetan %41,23koa. 
Azken datu honek kezkatzen ditu 
alderdiak. Hiritarrek ez omen dute 
beharra ikusten hauteskunde haue-
tan bozkatzera joateko. Beste urte 
batzuetan udal hauteskunde edo 
eusko legebiltzarrerako hauteskun-
deekin bat egin du deialdiak eta 
horrela mantendu omen da parte 
hartzea. Ikusteko dago 25ean zer 
gertatuko den.

H
erritarrok nazka-nazka 
eginda gaude austeritate 
politika (austerizidioa) 

inposatu digun Europarekin; per-
tsonak abandonaturik, pobrezia eta 
prekarietatea maila izugarrietan 
jarririk, bankuak -beraiek sortutako 
krisitik- erreskatatzeko zor pribatua 
publiko bihurtzea eta zerbitzu 
publikoak murriztea edo/eta priba-
tizatzea bultzatu dituztenekin; Troi-
karen Europarekin, azken finean.

Urte luzetan euren interesen 
araberako Europa eratzen aritu 
dira, estatuen eta kapitalarena, 
hain zuzen ere,  non gizarte-justi-
zia eta aurrerapena ez diren 
kabitzen, erretorika hutsean ez 
bada. Horrelako Europa ez dugu 
nahi, ez dugu behar, inondik 
inora.

Gauzak horrela, baten batek 
pentsa lezake,  protesta gisa edo,  
gure desadostasunaren erakusga-
rri  modura, maiatzaren 25ean ez 
genukeela bozkatu behar, baina 
hori hanka-sartzerik handiena 
izango litzateke; horixe nahiko 
bailukete oligarkiak eta bere zer-
bitzura dauden alderdiek: ezke-
rreko jendea, etxean geratzea, 
beraiek berriro ere irabazle izate-
ko (eta gu izorratzen lasai asko 
segi ahal izateko).

Horregatik, Euskal Herria, 
gure bizi-kalitatea eta gure seme-
alaben etorkizuna bost axola ez 
bazaizkigu, gure eskubideak 
suntsitzen jardun dutenei  (PP, 
PSOE, UPyD, …) txartel  gorria 
erakutsi behar diegu, eta beste-
lako eredu soziala eta herrien eta 
langileen Europa eraiki nahi 
dituzten hautagaitzetako bati 
(norberak gustukoen duenari: EH 
Bildu, Ahal dugu, Ezker Anitza, 
…) botoa  eman. 2005ean Eusko legebiltzarraren hautaketarekin batera gauzatu ziren.

Diruz laguntzen duten erakundeak

Babeslea Laguntzailea

E
k in  d io te  a lde rd iek 
hauteskunde-kanpai-
nari. Datozen bi astee-

tan buru-belar r i  a r i tuko 
dira herritarrei eurentzako 
bozka eskatuz.

Ohikoak izaten dira urte-
ro-urtero merkatu egunean 
bateko zein besteko zerrende-
tako hautagaiak jendearekin 
hitz egin eta iritziak elkar-
trukatzen ikustea, eta aurten 

ere izango da halako irudirik 
maiatzaren 25a bitartean.

EH Bilduren agerraldia

Hauteskunde kanpaina hasi 
zen egunean bertan, ostira-
lean, Okendon ekitaldi poli-
tikoa egin zuen EH Bilduk.

“Herritarren eskubideei BAI, 
Troikaren Europari EZ” lelo-
pean, Joxean Arregi eta Pablo 
Barriok hartu zuten hitza.

Alkateak adierazi zuen 
Lasarte-Oriaren “Guztiona” 
marka Europara eraman eta 
bertan gailentzen ikustea gus-
tatuko litzaiokeela. 

Hauteskundeetan parte-
hartzeko deia zabaldu eta 
Espainiaren parte izatetik 
Europaren zati izatera igaro-
tzeko aukera bakarra EH Bil-
durena dela esan zuen.

Joxean Agirre EH Bilduko 
kideak bere aldetik, ezinbeste-
kotzat jo zuen Josu Juaristi 
hautagaiaren ahotsa Europako 
parlamenturaino iristea “era-

bakitzeko eskubidea eta pre-
soen eskubideen defentsa” 
egiteko.

Horretaz gain, besteak 
beste, programan “politika fis-
kal aurrerakoia, ingurugi-
roarekiko errespetua, justizia 
soziala eta pertsonen ongiza-
tea” bultzatuko dituztela esan 
zuen Agirrek. “Agintera iritsi 
izan garenean frogatu dugun 
bezala, herritarrek hitza ema-
ten digutenean, bete egiten 
dugu”, azpimarratu zuen.

Hitzaldia asteazkenean

Asteazkenean berriz, Julen 
Arzuaga Eusko Legebiltzarre-
ko parlamentariak eta Iria 
Rodr iguez  EH Bi lduren 
zerrendako kideak “Migrazio 
Politika eta Segurtasuna” hi-
tzaldia eskainiko dute Villa 
Mi ren txun  a r ra t sa ldeko 
19:30etatik aurrera.

Gainontzeko alderdiek ere 
datozen egunotan egingo 
dituzte agerraldiak.

UDALA

Ohiko Udalbatzarra asteartean

Asteartean, 18:30etik aurrera, Ohiko Udalbatzarra izango da 
Udaletxean.

Honetan bi gai jorratuko dituzte batzarreko kideek. Batetik 
Lasarte-Oriako Udaleko Gazteria, eta Festak batzordearen 
ohiko bilkuraren ordua aldatzeari buruzko Batzordeburuaren 
proposamena eztabaidatuko da eta Udaleko EAJ alderdiak 
aurkeztutako “Euskal Selekzioen nazioarteko ofizialtasunari 
buruzko mozio instituzionala” aztertuko da.

Jarraian, alderdien galdera eta erreguen txanda izango da 
eta herritarrek ere berekexa edo proposamenak aurkezteko 
tartea ere izango dute.

SAN PEDRO JAIAK

Kartela
erabakitzen 
lagundu
2014. urteko San Pedro jaie-
tarako Kartel Lehiaketara 30 
lan aurkeztu dira aurten eta 
Lasarte-Oriako udalak herri-
tarren iritzia zein den jakin nahi du, herriko festetako kartela 
zein izango den hautatzeko. Kartelak www.lasarteoriasarean.
eu orrialdean ikusgai daude.

Bozka eman nahi duenak bi bide ditu, batetik albisteak.
lasarte-oria.org orrialdean edo sanpedrojaiak@lasarteoriasa-
rean.eu helbidera mezu bat bidaliz. Maiatzaren 26ra arte, hau 
barru, dago bozka emateko aukera

Behin-betiko erabakia Gazteria eta Festak batzordeak har-
tuko badu ere, bozka guzti hauek kontutan hartuak izango dira. 

Batzordeak herritarrak animatu nahi ditu aukeraketa hone-
tan parte hartzera.

SAN PEDRO JAIAK

Haur danborradan izena emateko 
azken egunak
San Pedro jaietan haur danborradan parte hartu nahi duten 5 
eta 12 urte arteko haur eta gaztetxoek ostegunera arte dute 
izena emateko.

Parte hartu nahi duen guztiak izena emateko fitxa bete 
beharko du Gazteentzako Informazio Bulegoan, Gaztelekuan, 
asteartetik ostegunera 12:00etatik 21:30era. 

Izena emateko epea itxi ostean zozketa egingo da maiatza-
ren 19an, 12:00etan Manuel Lekuonako hitzaldi aretoan. 
Emaitza zerrenden bidez emango da ezagutzera maiatzaren 
22an, kultur-etxeko 2. solairuan dagoen iragarki-taulan. 

MUSIKA ESKOLA

Aurrematrikula egiteko azken egunak

2014-2015 ikasturtean Lasarte-Oriako Udal Musika Eskolan 
izena eman nahi duenak azken egunak ditu hauek, maiatza-
ren 16an amaitzen baita epea.

Plaza baten eskabidea egiterakoan, 40 euro ordaindu 
beharko dira Udalak horretarako ezarriko duen kontu korron-
tean, eta dagokion matrikula egitean itzuliko zaio diru-kopuru 
hori herritarrari. Eskaera egin eta gero matrikula gauzatzen ez 
duenak ez du ordaindutakoa berreskuratzeko eskubiderik 
izango.

Aurrematrikula Manuel Lekuona kultur-etxean egin behar 
da, goizeko 9:00etatik 13:00etara.

ATLO

Danborradaren liburua eskuragarri

ATLO, Lasarte-Oriako Danborrada elkarteak, bere historiari 
buruzko liburua argitaratu du. Honetan danborradaren garai 
desberdinetako datu eta argazkiak aurki daitezke. Liburuari 
atxikia argazkien CD bat .

Liburua eskuratu nahi duten herritarrek gaurtik maiatzaren 
23a arte dute epea. Lasarte-Oriako DV-ko korrespontsalian 
lortu ahalko da liburua astelehenetik ostiralera, 18:00etatik 
19:00etara. Liburuak 22 euro balio ditu eta Kutxabank-eko 
2095-5048-11-1071446743 kntu korronte zenbakian egin 
behar da diru-sarrera. 

Informazio gehiago, www.tamborradalasarteoria.org orrial-
dean dago eskuragarri.

Haurrek arratsaldean zehar Europako mapa koloreztatu eta ekitaldiaren amaieran talde-argazkia atera zuten.

Hasi da hauteskunde kanpaina

Europar Hauteskundeak 

hilaren 25an egingo dira 

E u s k a l  H e r r i a n  e t a 

dagoeneko  a lderd iak 

hasiak dira euren zerren-

dentzat bozakak eskatzen. 

EH Bildu izan da herrian 

hauteskunde kanpaina 

hasi duen lehena ostira-

lean Okendo plazan eman-

dako mitinarekin. 

Herriko lehen agerpena EH Bilduk egin zuen ostiralean 

GIZARTEA

Euskara erakundeetan indartu nahian

UdalTop Soziolinguistika, 
udaletako euskara-zerbi-

tzuen topaketa berriro ere 
gurean izango da. Ostegun eta 
ostiralean Euskal Herriko eus-
kara  teknikari, zein soziolin-
guistikoek “Erabiltzeko planak: 
elkarrekin berritzen” topakete-
tan parte hartuko dute.

Honetan herri erakundeen 
barruan euskararen erabilera 
zabaldu eta, aldi berean, 
trinkotzeko eratzen diren pla-
nak izango dira hizpide.

Hitzaldiak

UPV-EHU edo Mondragon 
Unibertsitateko HUHEZI-ko 
soziolinguist ika adituek, 
UEMA, Gipuzkoako Foru 
Aldundi, Eusko Jaurlaritzako 
Hezkuntza, Hizkuntza eta 
Kultura Sailetako kideek zein 
Udaletako teknikariek eskai-
niko dituzte hitzaldiak. 

Udaletako esperientziak 
edo unibertsitate eta soziolin-

guistika klusterrak egindako 
azterketak aurkeztuko dituzte 
topaketan.

Hala nola, Lasarte-Oriako 
Euskara Zerbitzuko burua 
Iñaki Arrutik Eibarko Junkal 
Txurruka teknikariarekin bate-
ra “Arduradun politikoak lin-
guis t ikoki  ahalmentzeko 
edabe magikoaren bi la : 

Eibarko eta Lasarte-Oriako 
udaletako errezetak” mintzal-
dia eskainiko du ostegun 
arratsaldean.

Erronkak eta hobekuntzak 
ere aztertuko dituzte ostira-
lean eta topaketei amaiera 
emateko “nola berritu euskara 
erabiltzeko planak elkarre-
kin?” talde-lana egingo dute. 

Euskara teknikari zein soziolinguistak bilduko dira bi egunez Lasarte-Orian.



Giza-katea egin zuten 
l a r u n b a t  g o i z e a n 

Baionan 350 bat lagunek 
esklerosi anizkoitza pairatzen 
duen preso lasarteoriatarraren 
askatasuna eskatzeko.

Lasarte-Oriatik autobus 
bat antolatu zuten Lapurdiko 
hiriburura joateko eta bertan 
izan zen Pablo Barrio alkatea 
beste hainbat herritarrekin 
batera. Norbanako asko autoz 
hurbildu ziren.

Herriko etxetik suprefetu-
raraino iritsi zen giza-katea 
eta  aurrez aipatutako udal 
ordezkaritzaz gain, ekime-
nean parte hartu zuten EH 
Bai, LAB  edo Baterako 
ordezkariek. Sylvain Alaux 
diputatu sozialista eta giza 
eskubideen aldeko elkartee-
tako hainbat kide ere bertara-
tu ziren Baionara.

Herrirako ordezkariek 
Giza Eskubideen aldarrikapen 

unibertsala lantzen parte 
hartu zuen Rene Cassin zena-
ren etxe aurrean egin zituzten 
adierazpenak.

Epaileak preso lasatoriata-
rraren zigorra eteteko eskaera 
gaur bertan aztertuko du. 
Horregatik, Ibon Fernandez 
Iradi aske uzteko eskatu zio-
ten asteburuan legearen ara-
berako baldintza guztiak 
betetzen dituela argudiatuz. 
Egungo egoera politikoa eta 

balore demokratiko eta huma-
nitarioak ere kontuan izatea 
eskatu zuten.

Izan ere, esklerosi ani-
zkoitzak “osasun arloko pro-
f e s i o n a l e n  j a r r a i p e n 
iraunkorra” exijitzen duela 
adierazi zuten senide eta 
lagunek eta hori espetxean ez 
dela posible. 

Esklerosi anizkoitzaren sin-
tomak, bere kasuan, aparatu 
digestiboarekin lotuta daude-

nez, elikadura egokia behar 
du eta espetxea “infekzio 
foku” eta “estres sortzaile” iza-
nik, haren askatasuna eskatzen 
dute gaitza ahalik eta hobe-
kien sendatzen laguntzeko.

Bestalde, pilotakadaz pilo-
takada ekimena egin zen 
la runba t  go izean  Lo id i 
Barrengo pilotalekuan eta 
hamar bat lagun aritu ziren 
pilota ast intzen presoen 
eskubideen alde.

TXINTXARRI

A
steburuan ez da musika 
proposamen faltarik 
izan. Ostiral ilunaba-

rrean Danok Kide elkarteak 
antolatutako IX. Musika 
topaketen barruan, Tolosako 
Hodeiertz abesbatzaren ema-
naldia izan zen ikusgai Brigi-

datarren komentuan. 
Jende asko hurreratu zen 

Enrique Azurza zuzendaria-
ren esanetara aritu zen abes-
batza entzutera eta ia guztiz 
bete ziren elizako eserlekuak.

Ostiralean bertan, baina 
gauez, Javier Krahe kantauto-
re madrildar ezagunaren ema-
naldia izan zen.  “Los diez de 

ultimas" diskako lanak eskaini 
zituen ohi bezala letra iro-
niko, errima burutsu eta 
doinu samurrekin. Bete-beteta 
zegoen Zulo Aretoa.

Elebeltzeko jaialdia

Guztira sei talde edo norba-
nako oholtzaratu ziren. Lasar-
te-Oria eta Hernaniko kidez 
osaturiko Despervicioren rock 
doinuek eta Lakabeko Hurto 
taldearen punk estiloak ireki 
zuten jaialdia eta festa gaueko 
ordu txikietara arte luzatu zen 
M i l a k a  K o l o r e ,  J o k i n 
Skywalker, Txuki eta Amatxo 
Maitia Sound Antisystemen 
musikarekin.

Denetariko musika
Kontzertuak izan dira Zulon, Elebeltzen eta Brigidetan

Hiru musika emanaldiz gozatzeko aukera izan zuten herrita-

rrek ostiral eta larunbatean. Brigidatarren komentuan Tolo-

sako Hodeiertz abesbatzak egin zuen kantuan, Zulo aretoan 

Javier Krahe kantautorearen kontzertuaz gozatzeko aukera 

izan zen eta Elebeltz Topagunean berriz, Despervicio, Hurto, 

Milaka Kolore, Jokin Skywalker, Txuki eta Amatxo Maitia 

Sound Antisystemenen eskutik musika jaialdia egin zen.

Ibon Fernandez Iradiren askatasuna eskatuz, giza-katea Baionan

Tolosako Hodeiertz abesbatzak kontzertua eskaini zuen Brigidatarren komentuan.

Elebeltz Topagunean kontzertuez gain, goizean jardunaldi internazionalistak izan ziren.

Javier Krahe kantautore madrildar alternatibo ezaguna ikusteko Zulo aretoa erabat bete zen ostiralean.

Loidi Barrengo frontoian egin zen "Pilotakadaz pilotakada" ekimena larunbatean, dispertsioaren kontra. Ibon Fernandez Iradi presoaren zigorra eteteko eskariari gaur emango dio erantzuna Auzitegiak.

J
olasteko ohituraren susta-
tzaileak gurasoak direnez, 
“Jolasen Altxorra” familian 

jolasteko saioak antolatu ditu 
Ttakun K.E.-ko aisia sailak.

Jolasak ezagutzak eta 
baloreak oharkabean transmi-
titu eta jasotzeko tresna direla 
aipatu dute antolatzaileek eta 
ezagutza horien ar tean, 
hizkuntza erabilerari arreta 
berezia jarriko zaiola azpima-
rratu dute. Ondorioz, saioak 
euskaraz izango dira. 

“Era honetara, familien 
arteko hizkuntza erabileran 
eragile izateko asmoa du eki-
menak,” adierazi dute Ttaku-
nek lagunek.

5-6 urte arteko haurrak 
dituzten familiei zuzendutako 
jolasak izango dira. 

Hala ere, antolatzaileek 
aipatu dutenez, “4 eta 7 urte-
ko haurrak ere ongi etorriak 
izango dira” .

Jolasei dagokionez, dene-
tarik izango dela aurreratu 
dute, abestiak, harrapaketa 
jolasak...

Hiru saio

Proba modura hiru saio egin-
go dira.

Hitzorduak Okendo pla-
zan maiatzaren 15ean, oste-
guna 17:00etan; Basaundi 
bailaran, maiatzaren 22an, 
18:00etan e ta  Zabale ta 

auzoan, maiatzaren 29an, 
18:00etan izango dira. Azken 
hau  Zaba le t ako  f e s t en 
barruko ekintza izango da.

Aipatu dutenez,  sa io 
bakoitzak gutxi gora behera 
45 minutu iraungo du. 

Izena ematerik ez

Saioetan parte hartzeko ez da 
izenik eman behar, “Okendo 
plazara, Basaundi edo Zaba-
letako plazara gerturatzea 
besterik ez dute familiek”. 

Antolatzaileek 4-7 urte 
arteko familiei gonbida egiten 
die saioetara hurbildu eta par-
keko ezagun eta herriko beste 
familiekin batera gozatu eta 
jolastera.

 "Jolasen Altxorra" familientzat

Jolasen ikastaroa antolatu du Ttakun K.E.-k

A l a b a ,  s e m e a ,  a i t a , 

amona, aitona, gura-

soak... guztiek batera 

jolasteko aukera emango 

du Ttakun kultur elkar-

teak. "Jolasen Altxorra" 

ekimena martxan jarriko 

du eta honetan, familien 

arteko harremanak estutu 

edo haurrei baloreen 

transmisioa egiteaz gain, 

euskarak ere izango du 

bere lekua.
Haur, zein helduek parte hartzeko jolasak egingo dira hiru saioetan.

Pirinioak lotune

Xabier Ezeizabarrenak eman zuen lehenengo hitzaldia.

Ganbo Iturri elkartearen 
auzo-mintegien baitako 

hitzaldia izango da ostegu-
nean Villa Mirentxun.

Kasu honetan Enrique 
Ayerbe herritarrak eskainiko 
du eta Euskal Herria errefe-
rentzia piriniarraren testuin-
guruan kokatuko du, alderdi 
kulturalak zein historiko-geo-
grafikoak izango ditu hizpide 
herriko geografoak. 

Hori azalduta, Pirinioak  
lotune izan ditzaketen erkide-

goen arteko harremanaz hitz 
egingo du eta hauek elkarre-
kin, nortasun piriniarra indar-
tuz, Europan esku-hartzeko 
izan dezaketen gaitasunaz. 

Hitzaldia 19:00etan izan-
go da eta iraupena bataz 
beste 21:00ak arte aurreikus-
ten dute antolatzaileek. 

Datik gabe

Hurrengo hitzaldien eguna 
zehaztu gabe dute oraindik bi 
hizlarien agendak direla eta.

Ekainean Villa Mirentxun 
Josu Erkoreka Jaurlaritzako 
bozeramailea izango da. 
Honek Euskadiren lekua 
Europar Batasunean zein den 
azalduko du.

Irailean berriz, Urnietako 
Lekaio kultur etxean Daniel 
Innerarity filosofoa izango da 
krisi ekonomikoa ardatz har-
tutako hitzaldia ematen.

Hauetan parte hartzeko 
deia luzatzen zaie herritar 
guztiei.

A
ndoni Egaña bertsola-
riarekin solasean ari-
tzeko aukera izan 

zuten ostegun iluntzean eki-
menean parte hartzeko izena 
eman zuten herritarrek.

Gipuzkoako Bertsozale 
Elkartea, Ttakun K.E. eta 
Earra! Bertso eskolak, elkarla-
nean antolatutako bertso-
s o l a s a l d i  e k i m e n a r e n 
lehenengo saioa izan zen.

Andoni Egañak zaleen gal-
derak erantzun eta bertsolarit-
zan bizitako esperientziak 
kontatu zituen lagun artean 
bezala. Parte hartzaileen 
artean, bertsoak kantatzera 
ere animatu ziren batzuk.

Bertsolariak hainbat espe-
rientzia kontatu zituen eta 
beste bertsolari  batzuen 
lanaz ere mintzatu zen berta-
ratutakoen galderei erantzu-
nez. 

Saioa luzatu egin zen 
22:30ak arte eta amaitzeko 
etxeko lanak ere jarri zizkien 
bertsolariak. 

Izan ere, beste hiru saio 
egingo dituzte datozen astee-
tan.  

Orokorrean pozik agertu 
ziren herritarrak halako auke-
ra izatearekin eta hurrengo 
saiorako etxeko lanez gain 
galdera gehiago ere emango 
zituztela aipatu zuten.

Egañarekin berriketan

Bertsolaritza gertutik ezagutzeko 
aukera izan zuten herritarrek

Xirimirin egin zen lehenengo saioa, hurrengoa Arrieskalletan izango da.

A
TG (Aficionados al 
Tenis de Gipuzkoa-
Gipuzkoako  Ten i s  

Zaletuak) Gipuzkoa mailan-
txapelketak egiteko asmoa 
duen elkartea da eta Lasarte-
Oriako torneoa zirkuitu horren 
barnean kokatuta dago.

Aurtengoan Inko Mugika 
izan da garaile Gabriel Zubi-
llagari 6-1 eta 6-1eko emait-
zaz irabazita. Egindako lanaz 
harro, ezpain arteko irribarrea 
marraztuta zuen sari-banake-
ta unean: “Finala uste baino 
errezago irabazi dut, Gabriel 
oso tenislari borrokalaria da, 
ez du pelota bat galdutzat 
ematen eta banekien gogorra 

izango zela eta ondo jokatu 
beharra neukala irabazteko. 
Zorionez, hala egin dut eta 
partida borobila atera zait”.

Finalaren horren erraz ira-
baztearen gakoa non egon 
ote den galdetuta,  bere 
jokoarengan izan duen 
“segurtasuna” aipatu du 
Mugikak: “Sendo jokatu dut,  
eskubiarekin bikain erasoan, 
bereziki eskubi gurutzatuare-
kin gogor astindu dut pilota 
eta ondorioz, abiadura azka-
rrean ir is ten zitzaizkion 
Gabrieli. Nik uste gakoa nire 
buruarengan izandako kon-

fiantza izan dela, oso pozik 
nago”.

Azkenik, antolakuntza-
rentzat hitz onak izan zituen 
txapeldunak: “ATGko zirkuitu 
guztian bezala,  Lasarte-
Oriakoan ere antolakuntza 
bikaina izan da, ez dut inon-
go kexarik, giro ona izan 
dugu eta parte-hartzea handia 
izan da”. 

Quick finala
Bestalde, “Quick” txapelke-
tako finalean Borja Etxarrik 
eroso, 6-0 eta 6-1, menderatu 
zuen Jon Iruretagoyena.

6-1 eta 6-1eko emaitzaz gailendu du Gabriel Zubillaga

Amaitu da Lasarte-Oriako 

ATG txapelketa. Martxoan 

hasi zuen ibilbidea eta 

larunbat arratsaldean 

eman zioten amaiera 

Michelineko kirolguneko 

pistetan. Inko Mugikak ira-

bazi du txapela Gabriel 

Zubillagaren aurrean, eta 

Quick finalean berriz, Borja 

Etxarrik erraz menderatu 

zuen Jon Iruretagoyena 6-0 

eta 6-1eko emaitzaz.

6 kirolak

Inko Mugika garaile ATG txapelketan

Buruntzaldea IKTko igerila-
riek ez dute atsedenik 

hartzen. Asteburua joan eta 
asteburua etorri lehian baita-
biltza Borja Apeztegiaren nes-
ka-mutilak.

Asteburu honetan gazte-
txoen txanda izan da, alebin 
eta benjaminena hain zuzen. 
Denera Buruntzaldea IKTko 

60 bat igerilari aritu ziren 
lehian senide eta lagunen 
an imo  a r t ean  l a runba t 
arratsaldeko  KLZ-ko bosga-
rren jardunaldian.

100m, 200m eta 400m 
estiloetan, 50 eta 100 metro 
tximeleta proban eta errele-
buan aritu ziren igerilari gaz-
teak.

Besteak beste, Tolosa, Her-
nani eta Ordiziako neska-
mut i lek  ere  egin zuten 
igerian.

Bestalde, Gipuzkoako 
Selekzioarekin Tarbes-en 
(Frantzia) aritu zen Iñigo Ibar-
buruk 50m tximeleta frogan 
17 urtekoen Euskadiko erreko-
rra ezarri zuen 26:06 eginda.

I G E R I K E TA . -

T E N I S A . -

Gabriel Zubillaga, Borja Etxarri, Jon Iruretagoyena eta Inko Mugika garailea.

Bazpiko gazteak primeran

Bazpi txirrindularitza eskolako kideak errepidean fin dabiltza. 
Maiatzaren 3an, hiru probetan izan ziren eta bitan taldeko 
kideak izan ziren podiumean.

Zumaiako saria izan zuten alebin eta infantilek. Honetan 
Asier Pozo eta Beñat Caebayeda alebinak lehen eta bigarren 
postuan izan ziren podiumean. Lehen postuetatik gertu, lauga-
rren, Iñaki Errazkin izan zen. Xabier Elosegui infantilak bere 
mailako podiuma osatu zuen, hirugarren postua lortuz.

Kadeteak berriz, Zestoako Gurutzeaga proban izan ziren 
lehian. Honetan, Luken Carbayeda bigarren izan zen.

Eta jubenil mailan Lazkaon Gipuzkoako klasika izan zen. Jon 
Ander Unanue izan zen taldeko hoberena bederatzigarren postuan.

Gomez Margallo eta Bodegas podiumetan

Maiatzaren 4ean, III. Kros Berdea lasterketan Raul Gomez Mar-
gallo herritarra irabazle izan zen. 430 korrikalarik parte hartu 
zuten proban eta bi txandatan atera ziren korrikalariak. Lehe-
nengoan 15 km. ibilbidea egin zuten eta bigarrenean, 5 km. 

15 kilometrotako lasterketa buruan izan zen Raul Gomez 
ibilbide guztian eta azken metroak bakarrik egin zituen. Raul 
Tejado herritarra ere podiumetik gertu ibili zen, laugarren izan 
zen eta 5 kilometrotako proban, Antonio Mazok ere postu bera 
lortu zuen.

Larunbatean, berriz, Bermeoko Triatloia izan zen. Emaku-
mezkoen mailan, Pili Bodegas herritarra bigarren postuan izan 
zen. Igeri 750 metro egin beharko zituzten triatletek, bizikletan 
24 kilometro eta korrikan 5 kilometro.

LABURRAK.-

AT L E T I S M OA . -

Primerako txapelketa

LOKEko atleta gazteek ederki 
hasi dute aire libreko denbo-

raldia. Lehengo asteburuan, 
maiatzaren 4 eta 5ean, Donosti 
eta Tolosan ospatu ziren 
Gipuzkoako txapelketetan izan 
ziren lehian eta hainbat titulu 
eta domina eskuratu zituzten.

Proba luzeetan, I toitz 
Rodriguezek garaipena lortu 
zuen 400 m. proban eta Asier 
Olmosek brontzezkoa lortu 
zuen 600 m. lasterketan.

Abiadura probetan, Yeray 
Veroniz jubenila 100 m. eta 200 
m. probetan irabazle izan zen.

Maria Eugi eta Idoia Olasa-
gasti juniorrak 100 m. proban 
bigarren eta hirugarren izan 
ziren eta Espainiako txapelketa-
rako gutxienekoa lortu zuten.

Jauzi probetan, altueran 
Eneritz Bustok garaipena eta 
Ane Galardik bi zilarrezko 
postu eskuratu zituen jauzi-
hirukoitza eta luzera jauzian.

Jaurtiketa probetan ere fin 
ibili ziren Maider Rekondo 

eta Oihana Igarriz juniorrak 
eta Amaia Harto kadetea. 
Juniorrek hiruna domina lortu 
zituen eta Hartok aldiz, bi.

Rekondo pisua eta disko 
jaurtiketan lehen postua eta 
jabalinan bigarren. Igarriz, 
lehen postua jabalina eta pisu 
eta disko jaurtiketan bigarren. 
Hartok berriz, brontzezko bi 
domina lortu zituen jabalina 
eta disko jaurtiketa probetan.

Hegaldia Bakura
Itoitz Rodriguezek 400 m. las-
terketan 48,39ko denbora 
egin du asteburuan Valladoli-
den. Hortaz, Bakun, Azerbai-
janen egingo den Europako 
sailkapen edo trial-ean izango 
da Nanjingo (Txina) Gazteen 
Olinpiadetarako txartelaren 
bila.

Jubenil mailako Euskadiko 
Errekor berria ezarri du eta 
lehenengoz nazioartean lehia-
tzeko aukera izango du maia-
tzaren 31 eta ekainaren 1ean.

Benjamin eta alebinen KLZ-ko 5. jardunaldia

Lasarte-Oria
Ipuin-kontalaria
MANUEL LEKUONA KULTUR-ETXEA

Asteartea 13, 18:00etan
6-8 urte bitarteko haurrentzat ipuin 
irakurketa izango da.

Musika
ZULO ARETOA

Ostirala 16, 22:00etan
Capsula eta Rolling Dice taldeek kon-
tzertua eskaniko dute. Ostean, Nokono 
DJ-aren saioaz gozatu ahalko da. Sarre-
ra, aurretik, 8 euro; leihatilan, 10 euro.

Larunbata 17, 21:00etan
Metal gaua izango da Karonte, Bloody 
Motherhood eta Hybrid moon taldeen 
eskutik. Sarrera, 5 euro.

ABEND KAFE ANTZOKIA

Ostirala 16, 23:30ean
Hernaniko The Zepo eta BeHatxe Roja 
taldeen kontzertua. Sarrera, 5 euro.

Xirimiri 25. urteurrena
XIRIMIRI ELKARTEA

Osteguna 15, 20:00etan
“Munduko Arrozak” gastronomia tailerra 
burutuko da, Banaiz Bagara eta Ttakune-

ko Solaskide taldearen eskutik. Izen ema-
tea solaskide@ttakun.com helbidean egin 
behar da edo elkartean dagoen zerren-
dan, maiatzaren 12a baino lehen.

ELEBELTZ TOPAGUNEA

Larunbata 17, egun osoa
“Herri jantzia, garaipenaren hazia” for-
mazio mintegiak egingo dira, Askape-
naren eskutik.

XIRIMIRI ELKARTEA

Larunbata 17, 08:30ean
Buruntzara mendi irteera antolatu 
dute. Ostean, Gure Eskuren ekitaldian 
parte hartzeko aukera.

TRUMOI TABERNA

Larunbata 17, 22:30ean
Lasarte-Oriako Txoni & JulenK DJ-en 
saioaz gozatzeko aukera.

OKENDO PLAZA

Igandea 25, 11:30ean
Marmitako txapelketa egingo da. Izena 
ematea, Gure Etxea tabernan edo 
elkartean, maiatzaren 21a baino lehen.

Hitzaldia
VILLA MIRENTXU

Osteguna 15, 19:00etan
Enrique Ayerbek Euskal Herria errefe-
rentzia piriniarrean kokatu eta honen 
garrantziaz mintzatuko da.

Gure esku dago
VILL A MIRENTXU

Ostirala 16, 22:00etan
Joseba Tapia herritarraren kontzertua 
izango da. Sarrerak, 8 euro. Jalgi Kafe-
antzokian eskuratu daitezke.

AMA BRIGITARREN KOMENTU AURREAN

Larunbata 17, 12:00etan
Mosaiko erraldoia eta giza-katea egin-
go da Kale Nagusian.

Erakusketa
JALGI KAFE-ANTZOKIA

Maiatzaren  amaiera arte
Bizker-eko Patxi Unanueren argazki 
erakusketa izango da ikusgai.

MANUEL LEKUONA KULTUR-ETXEA

Ostirala 09-Asteazkena 14
Lasarte-Oria elkarteko margo eta marraz-
ki ikastaroko ikasleen lanak ikusgai.

non zer 7

Agenda

Asteazkena 14, 19:00etan, Manuel Lekuona Kultur-etxean

Txakurrak hazi eta 

hezteko jardunaldiak

"Jakin beharrekoa  txakurra eduki 
aurretik!" jardunaldien lehen saioa 
izango da. Honetan hizlariak ezagutu 
eta haien kezkak plazaratu ahalko 
dituzte herritarrek. Saio hau librea da. 
Hurrengo saioetan txakurren hazkun-
tza, hezkuntza metodoak, jokabideen 
azterketa, etab. jorratuko dira. Izena 
eman behar da saio hauetan parte 
hartzeko, udaletxe berriko 4. solai-
ruan, 9:00etatik 13:30etara edo posta 
elektroniko bidez, ingurumena@
lasarte-oria.org.

Herritarren txokoa

Zabaletako I. Herri Krosa
Zabaleta auzoko festen baitan, maia-
tzaren 31ean, larunbata Zabaletako I. 
Herri Krosa antolatu dute.

Goizeko 11:30ean Zabaletako pla-
zan izango da irteera eta helmuga. 
Ibilbideak 5 kilometro izango ditu.

Izena ematea irekia dago dagoeneko. 
Inskripzioa auzoko dendan egin behar 
da, 3 euro ordainduz; egunean bertan 
ere aukera izango da. Dortsalak laster-
keta aurretik banatuko dira.

Galdutako gauzak
Azkorteko Erromeria egunean Ttakun 
elkarteko kideek Quechua markako 
txaleko beltza, L tamainakoa aurkitu-
zuten arkupeko bankuetan. 

Ttakuneko bulegoan dago jantzia 
beraz galdu duenak harrera orduan 
jaso dezake.

Gure Esku dago
Gure Esku dago ekimenak ekainaren 
8-an Durango eta Iruñea artean egingo 
duten giza katean Lasarte-Oriari dago-
kion kilometroan zure metroa erosi nahi 
baduzu, herriko taldeko kideak ostirale-
ro Okendo plazan izango dira arratsal-
deko 18:00etatik 21:00etara. 

"Ez zaitez lekurik gabe geratu Euskal 
Herriaren historiako une garrantzitsu 
eta berezi honetan, etorri bizkor!"

Erketz-eko taldeen entseguak
Erketz EDT eta Erketz-eko Lagunak 
taldeak lanean ari dira. 

Erketz-eko Lagunak taldeak astear-
tetan ditu saioak eta Erketz EDT-ko 
kideek, berriz ostegunetan. 

Entseguak Zumaburu ikastetxeko 
gimnasioan dira, 20:00etatik aurrera 
ohi bezala. 

Era berean, 5 urtetik aurrerako haur 
eta gaztetxoek ere Erketz Txikin dan-
tza egiteko aukera dute. 

Azalpen edo informazio gehiago 
eskuratu nahi dutenek 635 746 028 
telefono zenbakia jarri du eskura 
dantza taldeak.

Marrazki eta margo klaseak
Lasarte-Oria Bizilagun Elkarteak jakina-
razten du, marrazki eta pintura klasee-
tan izena emateko aukera dagoela. 
Klaseak asteazken eta ostiraletan dira, 
18:30etik 20:30era Manuel Lekuona 
kultur-etxeko 2. solairuan. Interesa duten 
herritarrak gerturatu daitezela klase 
orduetan.

Zuen oharrak jarri, kexak adierazi edo eskutitzak argi-
taratzeko: Geltoki kalea, 4 943 366858 txintxarri@txintxarri.info

Euskal Albisteak zure mugikorrean

Egunean egotea gustuko baduzu! Albisteak zure mugikor edo tabletean 
irakurtzeko ohitura baduzu, hona hemen aplikazio berria, EuskALBIS-
TEAK!.  Aplikazioa Ipad eta Android-erako eskuragarri dago.

Euskaraz idatzitako albisteak kontsultatzeko aukera ematen du aplika-
zio honek.

Berriak, iturri ezberdinetatik etengabe automatikoki argitaratzen dira 
eta bertan izango dituzu zuzenean . 

Gainera, gai anitzeko zerrenda dauka aplikazioak erabiltzaileek nahi  
dituzten arloko albisteak irakurri ahal izateko: politika, ekonomia, kirolak, 
euskara...

Iradokizun eta iturri berriak proposatzeko aukera ere dute erabiltzai-
leek gogoko dituzten iturriak txertatzeko.

Bertan TXINTXARRI aldizkariko berriak irakurri ahalko dira. Bestela, 
gogoratu!!! txintxarri.info web orrialdean ere irakurri ahal dira.

Sarean

O
ostiralean herriko 
dendek “Udaberriari 
ateak zabaldu” nahi 

dizkiote eta horretarako anto-
latu dute Udaberriko festa. 

Ekimena Aterpea merkata-
ri eta ostalarien elkarteak eta 
Udalak sustatutako da. Aur-
kezpenean Ramon Ormaza-
bal Aterpeako lehendakariak 
esan bezala, herriko merkata-
ritza sustatzeko ekintza bat 
gehiago da. 

Egun honetan Aterpeako 
kide diren 26 dendek euren 
produktuak dendatik atera eta 
kalean jarriko dituzte salgai. 
Tabernen  kasuan ,  euro 
ba tean edukiko d i tuz te 
kafeak eta pintxoak, eskaint-
za izango dutenak Arkupe 
taberna, Galiza, Buenetzea, 
Guria eta Andatxa izango 
dira.

Denda askok deskontuak 
eta eskaintza bereziak ere 
izango dituztela azpimarratu 
nahi izan zuen Ormazabalek 
aurkezpenean. “Pagotxak 
topatzeko aukera egongo da 
eta denda bakoitzak zerbait 
berezia eskainiko du egun 
horretan”. Adibidez, lurrin 
egokiena aukeratzeko aho-
lkularitza zerbitzua egongo 
da, tresna informatikoen aur-
kezpenak, produktuen dasta-
tzea... besteak beste.

Egun osoko jaia

Esan behar da, aipatutako  
aukeraz gain, herrian egun 
osoan festa handia izan 
dadin, beste hainbat ekintzaz 
gozatzeko aukera ere izango 
dela.
Horrela izanda, Okendo pla-
zan 18:00etatik 21:00etara 
haurrentzako puzgarr iak 
jarriko dira, Zirko berezia 
antolatu du Alcarrek Oria-
mendi palzan 17:30etatik 
20:00etara. Ventanas ISUk 
antolatuta Andapa plazan 
motoen kontzentrazioa izan-
go da 19:00etan.

Urruzola dendan berriz, 
Pirritx eta Porrotx pailazo 
ma i ta tuak  egongo  d i ra 
17 :00e t a t i k  18 :00e t a r a 
beraiekin argazkia atera eta 
euren sinadura nahi duten 
haurrekin egoteko. Eta azke-
nik, haurren marrazki lehiake-
ta burutuko da Zumaburu 
liburudendan 17:00etatik 
19:00etara. Honetan parte 
hartu ahal izango dute nahi 
duten haur guztiek.

Arratsaldean zehar, jai 
giroa nagusi izan dadin, 
Amalur trikiti eta pandero 
eskolako kideek girotuko 
dituzte herriko kaleak.

Herriko merkatarien alde

Pablo Barrio alkateak herriko 
merkataritza bultzatzearen 
garrantziaz hitz egin zuen 

agerraldian eta Aterpeakoei 
eskerrak eman zizkien azke-
naldian egiten ari diren lana-
gatik. Azken hilabeteetan 
elkarlanean asko dira garatu-
tako ekimenak eta horrek 
suposatzen duen antolaketa 
lana aipatu zuten. 
Alkatearen esanetan “guretzat 
Lasarte-Oriako hirugarren 
sektorea indartzea ezinbeste-
koa da, azken finean sektore 
hau baita gure ekonomiaren 
euskarri nagusia”. 

Eskualde mailan garapen 
agentzia sortzeko lanetan ari 
direla gogoratu zuen ere, 
“duela hilabete aurkeztu 
genituen Udaleko aurrekon-
tuak eta bertan gure herriko 
egoera ekonomikoa susper-
tzeari begira bi arlo garran-
t z i t s u  a z p i m a r r a t z e n 
genituen: batetik eskualde 
mailako elkarlana eta horre-
tarako ari gara lanean Eskual-
deko Garapen Agentzia baten 
sorreran, eta bestetik, gure 

udalerriko 3.sektorearen akti-
bazioa”. 

Alkatearen ustetan merka-
tari elkarte indartsu bat oso 
onuragar r ia  da  sek to re 
honentzako eta “behar den 
guztian laguntzeko prest 
gaude”.

Udalak elkarteko kide 
guztiei egun horretarako 
beraien erakusketak kalera 
atera ahal izateko, zoru 
publikoa okupatzeko baime-

na eman die alkateak azaldu 
zuen bezala. 

Maiatzaren 16an merkata-
ritzaren erakusleiho handi bat 
bihurtuko da Lasarte-Oria eta 
honetan herritarrek parte 
hartzea espero dute.

Ormazabalek ekintza 
honen hedapen eta sustape-
nean erakunde ezberdinek 
eskainitako laguntza ere azpi-
marratu nahi izan zuen age-
rraldiaren amaieran. 

8 albistea 2014-05-12 txintxarri 1171

Udaberriari ateak zabalduko dizkio 
Aterpea elkarteak

Ostiraleko Udaberi festan dendek kalera aterako dituzte produktuak eta eskaintzak

Ostiralean egindako agerraldian Aterpeako hainbat kidek parte hartu zuen. 

Ostiral eguerdian Aterpea eta udaleko ordezkariek aurkeztu 

zuten Udaberriko festa. Maiatzaren 16an, ostiralean, den-

dek kalera aterako dituzte euren produktuak eta elkarteko 

kide diren tabernek euro 1ean izango dituzte pintxo eta 

kafeak. Ekimenak herriko merkataritza sustatzea du helburu 

eta udalak babes osoa eman dio. Hirugarren sektorea 

herrian zaindu eta indartzearen garrantzia azpimarratu 

zuen bide batez Pablo Barrio alkateak. Aterpeatik herritarrei 

ekimenean parte hartzeko deia egin zitzaien.

Udaberriko festarako prestatutako irudia.


